
EUSKAL-ERRIA.

EIBARTARRAK

AMA EUSKERIAREN ALABA BARRI ETA GURE ERREGINA BIRTUTETSUARI
ONGI-ETORRIA.

Ama Euskeriaren
Alaba barria,

Izan bekigu ona
Ondo etorria:
Berorregaz poztu da
Euskaldun-erria,
Jayo dalako emen
Izar bat argia.

¢Nor da guretzat Izar
Orren atsegina?
Berori da, Berori,
Maria Kristina;
Berori da guretzat
Ama ta Erregina,
Euskera-zale danen
Alabantzen dina.

Berorren inguruan
Agaitik kantatzen
Euskera-zale oneek
Batu gare emen:
Ontzat artu begiguz
Kantachuook arren,
Euskaldun berorregaz
Gu izan gaitezen.

Dalako izketa bat
Leuna ta garbia,
Zergaitik dirudian
Zerutik jatsia;

Ikasi bei, ikasi,
Erregina andia,
Euskerak izan dayan
Betiko bizia.

FELIPE ARRESE TA BEITIA.

